
Þskj. 780  —  397. mál.

Breytingartillögur
við frv. til l. um breyt. á l. nr. 78/2002, um niðurgreiðslur húshitunarkostnaðar, með síðari
breytingum.

Frá iðnaðarnefnd.

1. Við bætist ný grein sem verði 2. gr., svohljóðandi:
Við 3. gr. laganna bætist ný málsgrein, svohljóðandi:
Með vistvænni orkuöflun er í lögum þessum átt við hagkvæma nýtingu endurnýjan-

legra orkulinda til húshitunar.
2. Við 2. gr., sem verði 3. gr., bætist nýr stafliður, a-liður, svohljóðandi: 1. mgr. orðast svo:

Í samræmi við fjárhæð niðurgreiðslna sem samþykkt er í fjárlögum viðkomandi árs
skal iðnaðarráðherra ár hvert ákveða upphæð niðurgreiðslna á raforku í kr./kWst, á vatni
frá kyntum hitaveitum í kr./kWst eða kr./m3 og á olíu í kr./l fyrir hverja dreifiveitu
rafmagns, hitaveitu eða virkjun. Miða skal upphæð niðurgreiðslna á olíu við að kostn-
aður notenda verði svipaður við olíuhitun og þar sem hann er dýrastur með rafhitun.

3. Efnismálsliður 4. gr., sem verði 5. gr., orðist svo: Styrkir á grundvelli 4. tölul. 11. gr.
skulu jafngilda átta ára áætluðum niðurgreiðslum sem lækka í réttu hlutfalli við orku-
sparnað tengdan umhverfisvænni orkuöflun og/eða aðgerðum sem leiða til bættrar orku-
nýtingar við húshitun.


